
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

НЭГ ХҮНД ХЭЧНЭЭН ГАЗАР ХЭРЭГТЭЙ ВЭ?

	(Гэдэг зохиолын дагуу товчлол)

	 

	НЭГ

	Эгч нь дүүгээ эргэхээр хотоос тосгонд гийчлэн иржээ. Эгч нь хотод нэгэн худалдаачин хүнтэй гэрлэсэн бөгөөд дүү нь хөдөө нэг тариачин эртэй суусан ажээ. 

	Эгч дүү хоёр, цай ууж элдвээр хөхрөлдөх бөгөөд эгч нь ихэмсэглэж, өөрийн цэвэр орон сууцтай ба гоё, гоёмсог хувцасладаг, хүүхдээ цэврээр асардаг, амттай сайн юм иддэг, энд тэнд зугаалахаар явдаг, цэнгэл наадамд хангамжтай ба ший жүжигт очдог зэрэг хот газрын гайхамшгийг магтаж гарав. 

	Дүү охины зэвүү нь хүрч, тариачин хүний амьдралыг сайшаан, худалдаачин хүний амьдралыг дор үзэж харилцан хэлэлцэхийг тариачин Пахом зуухны дээр хэвтэж байгаад сонсон хэлэв:

	«Чухам үнэн үг, бид хар багаас эхлэн эх газрыг ухаж амьдарсаар» хотын хүний тэнэг бодлого толгойд ер орохгүй юм. Бидний ганцхан гаслан бол газар тун ч бага байгаа! Хэрэв бид хүрэлцэхүйц газартай бол би хэнээс ч боловч айхгүй, чөтгөрөөс ч боловч айхгүй» гэж бардамнаж байхад «чөтгөр» зуухны ард нуугдаж суугаад цөмийг сонсоод «Би чамд их газар өгөөд эцэст чиний амийг авъя» гэж бодож шийдэв гэнэ. 

	 

	ХОЁР

	Тэр тосгонд нэгэн бага газрын эзэн эмэгтэй суудаг ажээ. Түүнд 200 десятин газар бий. Урьд тэр эмэгтэй тариачидтай найрамдалтай байв. Харин цэргээс халагдсан нэг хүнийг өөрийн аж ахуйн эрхлэгчид авч ажиллуулснаас хойш, тэр нь тариачдад элдвээр чирэгдэл гаргаж, байн байн мөнгөн торгууль оногдуулна. Пахомын нэг морь тэдний овьёосонд орсон ба нэгэн үнээ нь цэцэрлэгт төрсөн, нэгэн тугал бэлчээр дээр нь гүйсэн зэргээс мөнгөн торгуульд учрав. 

	Пахом, тэрхүү торгуулийг төлөөд гэртээ уураа гаргаж, хэрүүл зодоо хийв. Нэгэн өвөл хөдөө дэх зочдын газраас сураг гарсан нь, тэр газрын эмэгтэй өөрийн тарианы газар зэргийг бусдад худалдаж, хотод суухаар шийдэв гэдгийг тариачид сонсож, тэр газрыг бусдад өгөхгүй цөм хамтран худалдаж авахаар тогтоод авахыг оролдсон боловч чадсангүй ажээ. Эцэст хүн бүр өөрийн дур ба чинээгээр тэр газраас таслан худалдаж авахад Пахомын хор шар хөдөлж, гэртээ гэргийтэйгээ зөвлөн, нэгэн унаагаа худалдаж, бас балт зөгийн үүрийнхээ хагасыг зарж, өөрийн хүүг бусдад хөлслөн, хүргэнээсээ мөнгө зээлдэн, өөрийн хураасан хэдтэй нийлүүлэн 25 десятин газрыг ой модтой нь хамт тэр эмэгтэй эзнээс худалдан авав. 

	Бас 15 десятин газрыг арга заль хэрэглэн зээлээр авч, үнийг таслан төлөхөөр тогтов. 

	Пахом газартай болж, бусдаас үр зээлдэн тариалж, нэгэн жилийн эцэст өр ширээ цөмийг даржээ. Пахом бол одоо газрын эзэн болжээ. Өөрийн газар тариа тарьж, өөрийн ойгоос мод огтолж, өөрийн бэлчээрээс хадлан бордоо хураана. Пахом өөрийн газрыг эргэж үзэхээр мордоход түүний газар нь урьдаас онц сайхан харагдана. 

	 

	ГУРАВ

	Пахом үргэлж баяртай бөгөөд жаргалтай амьдрах сан билээ. Хэрэв бусад тариачин нар түүний бэлчээр ба тариалангийн газар дээгүүр явдаггүй бол сайн билээ. 

	Тэр, тэднийг гуйвч тусыг олохгүй тул, тэд үргэлж санаж явах нэгэн «хуудас» өгөхөөр шийдэж, тосгоны захиргаанд заалдан мэдүүлээд, хэдэн тариачныг мөнгөөр торгуулжээ. Харин энэ нь гай болж, тэдгээр тариачин нар зориуд Пахомын газар дээр малаа тууж оруулах, тариаг гишгүүлэх болжээ. Түүгээр ч үл барам, Пахомын ойгоос мод хулгайлан огтлоход өөрийн хардсан Шимокийг заалдан мэдүүлэхэд хэргийн баримтгүй гэж авч шийтгэсэнгүйд хорсож, заргач түшмэл нарыг хуйвалдав гэж харааж занаснаар нийтэд ад үзэгдэв. 

	Нэг өдөр Пахомын гэрт нэг жуулчин иржээ. 

	Тэр хүн, олныг хэсэж юм их үзсэн бөгөөд Волга мөрний адаг дагуу тарианы газар маш хямд бөгөөд ургац сайтай, нутгийн хүн эв ая их гэж ярьж Пахомыг сонирхуулахад Пахомын зүрх уярах мэт дулаан болж, Волгад очиж газар үзэхээр шийдэв. 

	Зун нь Пахом, Волга руу аялан явж, тэр газрыг очиж үзвэл цөм үнэн ажээ. 

	Тэндэх тариачин нар элбэг газартай бөгөөд өрхийн ам толгойгоор 10 десятин газрын хуваарьтай ажээ. 

	Өөр нутгийн хүнийг дуртай өөрсдийн захиргаанд оруулан авдаг ажээ. Бас хүн мөнгөтэй бол өөрийн оногдсон хувиар бүхий газраас илүү эдэлж болдог болно. 

	Нэг десятин газрыг гурван рублиэр сонгож хэрэглэхэд болох ажээ. Энэ бүгдийг Пахом цөмийг сонсож үзээд намар нутагтаа буцаж ирээд хамаг хөрөнгө ба газраа хонжвортойгоор худалдаад хавар болоход явахаар шийдэж хүлээж суув.

	 

	ДӨРӨВ

	Пахом гэр бүлийн хамт шинэ нутагт ирж, нэг томхон тосгонд суурьшиж захирагдаад, тосгоны ахмад хөгшнийг архи дарсаар дайлж хэрэглэгдэх үнэмлэх хуудаснуудаа олж авав. 

	Тэд Пахомын таван ам хүнд тавин десятин газар олгов. Пахом, өөрийн хуучин газраас гурван хувь их газрыг тариа тарих, мал бэлчээрлүүлэхээр засав. 

	Бас түүний газар нь элбэг уудам тул хэчнээн олон малыг боловч адуулж болох нөхцөлтэй болов. 

	Анх эхэлж газар, бэлчээрийг засахад аятай байсан авч, байн байсаар газар нь мөн давчуудаж эхлэв. Хоёр ээлжийн тарианы газартай бол сайн мэт санагдаад бусдаас газар түрээслэн тарих болов. Энэ нь сэтгэлд тавтай биш тул өөрийн газартай болбол сайн билээ гэж үргэлж санах болов. 

	Хаанаас өөртөө газар худалдан авч болох тухай сурагласаар байтал санамсаргүй нэг тариачинтай учирчээ. 

	Тэр тариачин, урьд таван зуун десятин газар худалдан авч ажиллуулаад ашиг орлогогүй доройтсон тул түүнээ дуртай хямд үнээр худалдах гэсэн ажээ. 

	Үүнтэй Пахом хэлэлцэн зөвлөж, эцэст нь нэг мянган рублиэр авахаар шийдэж, хагас үнийг дараа төлөхөөр хэлэлцэн байтал нэг амины худалдаачин хүн, Пахомын хашаанд бууж, морио тэжээн, цай хамт уулцан байхдаа ярьсан нь:

	Тэр Башкирын нутгаас ирж байгаа бөгөөд тэндээс таван зуун десятин газрыг мянган рубль хүрэхгүй хямдаар авав гэхэд Пахом цааш лавлан асуухад тэр худалдаачин хүний өгүүлэх нь: «Би зөвхөн тэдний настанд бэлэг өгч, зуу орчим рублийн эрээн даавуу хивсийг бэлэглэж, нэг хайрцаг цай, бас уух дуртанд архи гаргаж өгөөд, нэг десятин бүр хорин мөнгөөр олов» гэж худалдан авсан гэрээг үзүүлэн цааш хэлсэн нь: «Нэг голын дагуу сайхан тал газар байна» гэхэд Пахом тэр газрыг тодорхой асууж мэдэв. Тэр худалдаачны өгүүлэх нь: «Нэгэн жил тойрч яваад барахгүй газар, Башкирын нутагт байна. 

	Тэнд бол хонь мэт тэнэг, тэндээс газрыг үнэгүйгээр олж болно» гэхэд «Ийм хямд газар олох байтал би мянган рублиэр таван зуун десятин газрыг авч хүзүүгээ тултал өрд унаж яаж болох вэ» гэж Пахом санав. 

	 

	ТАВ

	Тэр худалдаачныг мордмогц Пахом, эхнэртээ гэрийн ажлыг зааварлан тушааж, нэгэн зарцыг дагуулан хот орж нэгэн хайрцаг цай, бэлгийн юм, архи зэргийг яг худалдаачны хэлсэн ёсоор авч цааш таван зуун мод газар явсаар долоо хонож, Башкирын нутагт очвол тэр худалдаачин хүний хэлсэн шиг ажээ. 

	Башкирууд нэгэн талд голоор эсгий гэрт нутаглан сууна. Тэд тариа үл тарина. Талх үл иднэ. Талд үхэр мал ба адуу сүргээ маллан сууна. 

	Гүүг өдөрт хоёр хурааж эхнэрүүд нь сааж, сүүгээр айраг эсгэнэ. Эрчүүд нь айраг, цай ууж, хонины мах идээд, лимбэ үлээн суухаас өөр юу ч мэдэхгүй. Бүхэл зундаа юуг ч хийхгүй сууна. Эд боловсроогүй бөгөөд орос хэл ер мэдэхгүй боловч харин их л сайхан зантай найрамдалтай хүмүүс байлаа. 

	Пахом нэгэн хэлмэрчийг олж, башкируудад өөрийн авчирсан бэлгийг өгч зорьж ирснээ тоочиж хэлэв. Тэд хоорондоо хашхиралдан чанга инээлдэж ярилцах боловч Пахомын хэлийг ойлгохгүй тул юу гэж байгааг мэдэхгүй сууна. 

	Хэлмэрчийн өгүүлэх нь: «Эд чамд намайг хэл гэж байна. Та га-гаар хэчнээн газар авахыг хүсэж байгаагаа заавал тэр чинийх болог гэнэ» гэх бөгөөд тэд нэг хэсэг хоорондоо тэмцэлдэн ярилцсаныг Пахом хэлмэрчээс асуувал «нэг хэсэг нь ахмадын зөвшөөрлийг авах хэрэгтэй гэж байна. Нөгөө хэсэг нь түүний зөвшөөрөлгүй болно гэж ярьж байна» гэжээ. 

	 

	ЗУРГАА

	Башкируудын ийнхүү зөрөлдөн байхад нэгэн үнэгэн малгайтай хүн орж ирэв. Пахом, хэлмэрчээс энэ хүн нутгийн ахмад болохыг сонсож, даруй таван фунт цай, хамгийн сайн барааг авч барихад ахмад хүлээн авч, хүндэт сууриндаа суухад башкирууд нэгэн зэрэг Пахомын ирсэн учрыг хэлэхэд чимээгүй чагнаж, толгой дохиход бүгдээрээ нам гүм болсны хойно өгүүлэх нь: «Хаана чамд тохирох газар байна, түүнээ авагтун. Бидэнд газар элбэг баялаг байна»

	Пахом, газрыг авахдаа бат сайн гэрээ тогтоон өгнө үү. Та нарын үед надад газрыг өгөвч дараа хойч үеийн хүүхдүүд чинь эгүүлэн авчих магадгүй гэхэд ахмад зөвшөөрчээ. 

	Бас газраа ямар хэмжээгээр хэмжээлэн өгөх ба үнэ юу болох тухай асуухад ахмадын хэлэх нь;

	«Бид ер ганцхан үнэтэй! Нэгэн өдөр нь мянган рубль», «Энэ чинь ямар хэмжээ вэ? Нэгэн өдөр гэдэг чинь хэчнээн десятин бэ?» гэж Пахомын асуухад «Бид, бодох нягтлахыг мэдэхгүй, бид өдрийн хэмжээгээр худалддаг, чи нэгэн өдөр хэчнээн газрыг тойрон алхвал тэр газар чинийх болно. Тэр нэгэн өдрийн үнэ мянган рубль болно». 

	«Нэгэн өдөрт хүн, их газар явж чадна шүү» гэж Пахом гайхав. Ахмад инээмсэглэн өгүүлсэн нь:

	Хэчнээн их явбал тэр чинийх болно. Хэрэв чи анх гарсан газраасаа тэр өдөртөө ирж чадахгүй бол мянган рубль чинь үрэгдэнэ шүү. «Эргэж ирэх газраа би яаж таних юм бэ?» гэж Пахомын асуухад «Бид бүгдээр нэг газар үлдье. Чи ганцаараа тойрч яваад газар өнцөг бүрд царилаар нүх гаргаарай. Эцэст бид дээгүүр нь анжис хэрэглэн хязгаар татна. 

	Гагцхүү чи, нар жаргахын өмнө анх хөдөлсөн газар ирсэн байна шүү. Тэр явсан газар чинийх болно» гэхэд Пахом ихэд баярлав. 

	 

	ДОЛОО

	Ихээхэн газрыг тойрох ба хэрхэн олсон газар тариа тарих гэх мэтээр элдвийг эргэцүүлэн бодсоор Пахом тэр шөнө ер унтсангүй, үүрээр зүүрмэглэн нэгэн чөтгөрийн өмнө өмд цамцтай үхсэн эрийн хэвтэхийг харвал Пахом өөрөө байна. Тэр чөтгөр ихэд инээж байлаа гэж зүүдлэн цочиж сэрэв. 

	Өглөө болж гэгээ орсныг үзээд даруй башкируудыг сэрээж явъя гэж шууд босож гарвал тэд хэдийнээ бэлхэн болсон ажээ. 

	 

	НАЙМ БА ЕС

	Морьтой, тэрэгтэй башкируудтай, Пахом ерийн хамт яван нэгэн бяцхан хөтөл дээр гарч зогсоод ахмад малгайгаа авч газар тавин суухад эндээс эхлэн Пахом ганцаараа царил барин нэгэн өдрийн газар хэмжиж авахаар явав. 

	Пахом, өдрийн уртад найдан их газар авахаар шийдэж, зүүн тийш, урагш, баруун тийш газар сонгон алхсаар өдрийн өнгөрөхийг мэдсэнгүй оройтож, маш бачимдан гүйн хурдалсаар, жаргах нартай уралдсаар явтал, авч явсан юм бүхэн нь тээр болж замын гудас хаяна. 

	Гагцхүү дан өмд цамцтай амь тэмцэн, жаргах нарны сүүлчийн туяатай уралдан анх хөдөлсөн хөтөлд ойртож ирвэл нам газар нар хэдийн харагдахгүй болов. Гэтэл башкирууд ба ахмадууд «Бушуул, нар жаргаагүй энд гэрэлтэй байна» гэж дуудахыг сонсож, эцсийн хүчийг гаргаж гүйн хүрвэл нарны гэрэл дөнгөж уулын цаагуур оров. 

	Пахомын ам хамраас цус хөөс цахарч, үхэн унав. 

	 

	[image: бичвэр, ном-г агуулсан зураг

Автоматаар үүсгэсэн тайлбар]

	 

	Башкирууд шагшин гасалж түүнээ гашуудав. Зарц нь царил авч Пахомын толгойноос хөл хүртэлх гурван аршин урт нүх ухаж оршуулав.

	Нэг хүнд хэчнээн газар хэрэгтэй вэ?

	Франсуаза

	Их үнэтэй юм байна шүү

	Эзэн ажилтан хоёр

	Найрын дараа

	Алеша ваар

	Жимс

	Ядуу хүмүүс

	Хүүхдийн хүч

	Ходынка

1954 оны хэвлэл “Л. Н. Толстой : ӨГҮҮЛЛЭГҮҮД” номын Хэвлэн нийтлэлийн мэдээлэл

	 

	МОНГОЛЫН ЗОХИОЛЧДЫН ЭВЛЭЛ

	 

	Л. Н. Толстой

	 

	ӨГҮҮЛЛЭГҮҮД

	 

	Редактор Б. Дэмчигдорж

	 

	Улсын хэвлэл

	1954

	Улаанбаатар

	 

	Редактор Б. Мягмаржав

	Техник редактор Б. Дашлэгцэг

	Хавтасны чимэглэлийг зураач С. Нацагдорж 

	Уран сайхны редактор В. Одгийв

	Корректор М. Сүх, Ц. Нямжив      

	 

	1954 оны 1 дүгээр сард өрөлтөд оруулж, мөн оны 5 дугаар сард хэвлэлд шилжүүлж 8000 ширхэг хэвлэв. 

	Хэвлэлийн хуудас 14¼ 

	Цаасны хэмжээ 60X92 1/16

	Б— 015113      

	Захиалсан № 329

	 

	Улсын Хэвлэл ба Хэвлэлийн Үйлдвэрлэлийг Эрхлэх Газрын харьяа Сүхбаатарын нэрэмжит Хэвлэх үйлдвэрт хэвлэв. 

	Чойбалсангийн гудамж. 2. Улаанбаатар.

